ՀԻՄՆԱՎՈՐՈՒՄ

Իրավական ակտի ընդունման անհրաժեշտությունը. 
Նախագծով նախատեսվում է թույլատրել Հայաստանի տարածքային զարգացման հիմնադրամին ավելացնել Հայաստանի Հանրապետության տարբեր մարզերում մի շարք դպրոցների նորոգման համար անհրաժեշտ տեխնիկական վիճակի զննության, չափագրության և նախահաշվային փաստաթղթերի մշակման ծառայության գնման պայմանագրի գինը 26.0 տոկոսով՝ գերազանցելով գնումների ՀՀ օրեսնդրությամբ նախատեսված սահմանաչափը:

Ընթացիկ իրավիճակը և խնդիրները.
 «Մինչև 2026թ. 300 դպրոցի կառուցման, վերակառուցման, հիմնանորոգման և վերանորոգման» ծրագրի շրջանակներում իրականացվում են 150-ից ավելի դպրոցների հիմնանորոգման/վերանորոգման աշխատանքներ, որոնցից 78-ում աշխատանքներն արդեն ավարտված են: Դպրոցների հիմնանորոգման/վերանորոգման աշխատանքները կատարելու համար ՀՀ կառավարության 19.03.2015թ-ի N 596-Ն որոշման N 4 հավելվածի 2-րդ բաժնի դրույթներին համապատասխան կատարվում է տեխնիկական վիճակի զննություն, չափագրություն և ձեռք են բերվում նախահաշվային փաստաթղթերը:
Վերը նշվածի շրջանակներում Հայաստանի տարածքային զարգացման հիմնադրամը մի շարք դպրոցների մասով կնքել է N ՀՏԶՀ-ՎՉԱՓ-ԽԲՄ-ԾՁԲ-2024/1 պայմանագիրը 50.0 մլն ՀՀ դրամ արժեքով։ Պայմանագրի շրջանակներում դպրոցների տեխնիկական վիճակի զննության, չափագրության և նախահաշվային փաստաթղթերի մշակման ծառայությունը մատուցվել է, որի դիմաց կատարվել է վճարում:
Այնուհետև, նույն դպրոցների հիմնանորոգման/վերանորոգման շինարարական աշխատանքների ընթացքում պարզ է դարձել, որ կրկին անհրաժեշտ է իրականացնել որոշակի չափագրում (լրացուցիչ ծավալներով): Ընդ որում, ծառայությունը մատուցողի կողմից նշվածը որոշակի պարբերությամբ փաստացի կատարվել է, որի հիմքով էլ համապատասխան փոփոխություններ (լրացումներ) են կատարվել նաև կապալային աշխատանքների գնման պայմանագրերում և դրանց համապատասխան կատարվել և կատարվում են շինարարական աշխատանքները:
Հարկ է նշել նաև, որ անհրաժեշտ լրացուցիչ կատարված չափագրումների փաստացի ծավալը (մակերեսը) հստակ է միայն արդեն ավարտված կապալային աշխատանքների մասով, իսկ որոշ դեռ ընթացիկ կապալային աշխատանքների մասով հնարավոր են ևս լրացուցիչ ծավալներ, որոնք պարզ կդառնան աշխատանքների ավարտին: Այսպիսով, ներկայումս հնարավոր չէ վերջնական պարզելու փաստացի մատուցված և մատուցվելիք ծառայությունների ամբողջական արժեքը, սակայն հարկ է փաստել, որ լրացուցիչ ծառայությունները նույնական չեն պայմանագրով մատուցված ծառայության լրակազմին, քանզի լրացուցիչ ծառայությունները մատուցվել են պայմանագրով տրված 1-ին փուլին հատուկ գործողությունների միայն մի մասի չափով, ուստիև սույն դեպքում վճարումն իրականացվելու է ոչ թե մեկ միավորի (1քմ) գինը 649 ՀՀ դրամ` ներառյալ ԱԱՀ-Ն, հաշվարկով, այլ` մեկ միավորի (1քմ) գինը 300 ՀՀ դրամ` ներառյալ ԱԱՀ-Ն, հաշվարկով, որի պարագայում առկա աշխատանքների նախնական հաշվարկի արդյունքում` պարզ է դառնում, որ լրացուցիչ ծառայությունների արժեքը կարող է կազմել 13 մլն ՀՀ դրամ:
Այսպիսով, նկատի ունենալով այն հանգամանքը, որ նախահաշվողի կողմից մատուցվել և մատուցվում են ծառայություններ, որոնք անմիջականորեն պարտադիր են եղել կապալային աշխատանքների իրականացման համար, սակայն դրանց դիմաց վճարման հնարավորությունը բացակայում է՝ Նախագծով առաջարկվում է թույլատրել ՀՏԶՀ-ին ավելացնել Հայաստանի Հանրապետության տարբեր մարզերում մի շարք դպրոցների նորոգման համար անհրաժեշտ տեխնիկական վիճակի զննության, չափագրության և նախահաշվային փաստաթղթերի մշակման ծառայության գնման պայմանագրի գինը 26.0 տոկոսով:

Կարգավորման նպատակը և բնույթը.
Նախագծի ընդունմամբ ակնկալվում է ապահովել ՀՀ կառավարության մինչև 2026թ-ը 300 դպրոցի կառուցման, վերակառուցման, հիմնանորոգման ծրագրի շրջանակներում դպրոցների նորոգման աշխատանքների պատշաճ շարունակական իրականացումը։

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի մի շարք դպրոցների նորոգման համար անհրաժեշտ տեխնիկական վիճակի զննության, չափագրության և նախահաշվային փաստաթղթերի մշակման ծառայության դիմաց ամբողջական վճարման հնարավորությունը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։ Ծախսերն իրականացվելու են 1236 ծրագրի 11001 միջոցառման գծով նախատեսվող միջոցների շրջանակներում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:

